
11 клас  

 

1 тур 

 

Паважаныя члены журы! У тэарэтычным туры прадугледжана 

выкананне 9 заданняў, пры правільным рашэнні якіх удзельнікі алімпіяды 

могуць набраць 210 балаў. Правільныя адказы і прыкладныя крытэрыі 

выстаўлення балаў за кожны кампанент задання абазначаны ў тэксце 

адказу. Дапускаецца правільны аргументаваны адказ з выкарыстаннем 

сінанімічных і варыятыўных напісанняў. У кожным выпадку рашэнне 

прымаецца на карысць удзельніка. Колькасць балаў за заданне застаецца 

нязменнай. 
 

 
 

 
 

1. Якую назву носіць прадстаўленая на карце аперацыя? 

Маньчжурская стратэгічная аперацыя (2 балы) 

I.  Перад Вамі фрагмент карты адной з найважнейшых аперацый Другой 

сусветнай вайны. Вызначыце, якая гэта аперацыя, і адкажыце на 

пытанні задання, звязаныя з дадзенай падзеяй. (За поўны адказ Вы можаце 

атрымаць 25 балаў.)  

2. Вызначыце храналагічныя рамкі дадзенай гістарычнай падзеі. 

9 жніўня – 2 верасня 1945 г. (3 балы) 

3. Апішыце ход аперацыі. 

5 красавіка 1945 г. савецкі ўрад дэнансаваў дагавор з Японіяй аб 

нейтралітэце і 8 жніўня 1945 г. заявіў пра ўступленне з ѐй у вайну.  

Войскі Забайкальскага, 1-га і 2-га Далѐкаўсходніх франтоў, сілы 

Ціхаакіянскага флоту і Амурскай ваеннай флатыліі правялі 

Маньчжурскую стратэгічную аперацыю, акружылі і разграмілі 

Квантунскую армію, якая налічвала больш за 1 млн салдат і афіцэраў, 

6,6 тыс. гармат і мінамѐтаў, звыш 1,2 тыс. танкаў, больш за 1,9 тыс. 

баявых самалѐтаў.  

Адначасова былі праведзены Паўднѐва-Сахалінская (11–25 жніўня) 

і Курыльская дэсантная (18 жніўня – 1 верасня) аперацыі.  

 

(да 15 балаў) 

 

 

 

 

 

 

 

 

4. Вызначыце асноўныя вынікі аперацыі.  

Савецкі Саюз вярнуў у свой склад Паўднѐвы Сахалін і Курыльскія 

астравы. Колькасць палонных склала 593 тыс. чалавек. Чырвоная Армія 

за ўвесь час баѐў страціла больш за 36 тыс. салдат і афіцэраў, з іх звыш 

12 тыс. забітымі. 

2 верасня 1945 г. Японія падпісала Акт аб безагаворачнай капітуляцыі. 

Другая сусветная вайна скончылася.  

 

(да 5 балаў) 

 

 

 

 

 

 

 

 «Вялікая Айчынная вайна савецкага народа» 11 клас, с. 195–197. 

II. Запоўніце табліцу, якая адлюстроўвае працэс канстытуцыйнага 

будаўніцтва ў Рэспубліцы Беларусь. (За цалкам правільна выкананае 

заданне Вы можаце атрымаць 20 балаў.) 

 
 

Дата Падзея і яе значэнне ў пытанні 

канстытуцыйнага будаўніцтва 

15 сакавіка 1994 г. 

(3 балы) 

 

Прыняцце Канстытуцыі Рэспублікі Беларусь  

 

24 лістапада 1996 г. Рэспубліканскі рэферэндум. Унясенне змяненняў і 

дапаўненняў у Канстытуцыю, у адпаведнасці з 

якімі Беларусь станавілася прэзідэнцкай 

рэспублікай з шырокімі паўнамоцтвамі кіраўніка 

дзяржавы. У адпаведнасці з новай рэдакцыяй 

Канстытуцыі аднапалатны Вярхоўны Савет 

замяняўся двухпалатным Нацыянальным сходам, 

які складаецца з Палаты прадстаўнікоў і Савета 

Рэспублікі. Тэрмін паўнамоцтваў парламента 

складаў чатыры гады. 

Прэзідэнт са згоды Палаты прадстаўнікоў мог 

прызначаць прэм’ер-міністра і яго намеснікаў, 

вызначаць структуру ўрада, прымаць рашэнне аб 

адстаўцы ўрада, прызначаць кіраўнікоў 

выканаўчай улады на месцах.  

 

(7 балаў)  

 

17 кастрычніка 
2004 г.  

(3 балы) 

Рэспубліканскі рэферэндум. Унясенне змяненняў 

у 81-ы артыкул Канстытуцыі Рэспублікі Беларусь 

27 лютага 2022 г. Рэспубліканскі рэферэндум. Падвергліся 

карэкціроўцы прэамбула і 85 артыкулаў, з’явілася 

11 новых артыкулаў, выключаны 2 артыкулы. 

Таксама Асноўны Закон дапоўнены новай главой 
(глава 3

1
 «Усебеларускі народны сход»). 

(7 балаў) 

«Гісторыя Беларусі» 9 клас, с. 158. 

III. Перад Вамі герб аднаго з гарадоў Беларусі. Вызначыце, якому 

гораду ѐн належыць, і адкажыце на пытанні задання, звязаныя 

з гісторыяй гэтага горада. (За поўны адказ Вы можаце атрымаць 

25 балаў.) 
 

 
 

4. Запішыце імя першага вядомага ўласнага князя. 
 

Глеб (3 балы) 
 

5. Пазначце год атрымання горадам магдэбургскага права. 

1499 (3 балы) 
 

6. У перыяд кіравання якога вялікага князя горад увайшоў у склад ВКЛ? 
Гедзімін (2 балы) 
 

7. Запішыце, як называўся орган, які кіраваў горадам, што валодаў 

магдэбургскім правам. 

Магістрат (1 бал) 
 

8. Як называўся будынак, у якім знаходзіўся орган кіравання горадам? 

Ратуша (1 бал) 
 

9. У якім годзе гэты горад увайшоў у склад Расійскай імперыі? 

1793 (2 балы) 
 

10. У якім годзе гэты горад увайшоў у склад БССР? 

1919 (2 балы) 
 

11. Дата вызвалення ад нямецка-фашысцкіх захопнікаў. 

3 ліпеня 1944 г. (3 балы) 
 

«Гісторыя Беларусі» 6, 7, 9, 11 класы. 

«Вялікая Айчынная вайна савецкага народа» 9, 11 класы. 

1.  Запішыце сучасную назву гэтага горада 

Мінск (3 балы) 
 

2. Вызначыце гістарычную назву горада 

Менеск (2 балы) 
 

3. Запішыце дату першага ўпамінання 

ў гістарычных крыніцах горада 

1067 (3 балы) 

IV. Перад Вамі фрагменты гістарычных крыніц. Правільна 

адказаўшы  на пытанні задання, Вы зможаце атрымаць да 25 балаў 

 

 

У год 6488. _1_  вярнуўся ў Ноўгарад з варагамі і сказаў пасаднікам _2_: 

«Ідзіце да брата майго і скажыце яму: “_1_ ідзе на цябе, рыхтуйся з ім 

біцца”». І сеў у Ноўгарадзе. 

І паслаў да _3_ у Полацк сказаць: «Хачу дачку тваю ўзяць сабе за жонку». 

Той жа спытаў дачку сваю: «Ці хочаш за _1_?» Яна адказала: «Не хачу 

разуць сына рабыні, але хачу за _2_». Гэты _3_  прыйшоў з-за мора і 

трымаў уладу сваю ў Полацку, а Тур трымаў уладу ў Тураве, ад яго і 

празваліся тураўцы. І прыйшлі отракі _1_ і паведамілі яму ўсю прамову 

Рагнеды – дачкі полацкага князя _3_. _1_ жа сабраў многа воінаў – 

варагаў, славен, чудзі і крывічоў – і пайшоў на _3_. А ў гэты час збіраліся 

ўжо весці Рагнеду за _2_. І напаў _1_ на Полацк, і забіў _3_ і двух яго 

сыноў, а дачку яго ўзяў за жонку. 
 

1. Вызначыце назву гістарычнай крыніцы. 

Аповесць мінулых гадоў (3 балы) 

 

2. Да якога віду адносіцца дадзеная гістарычная крыніца? 

Пісьмовая (2 балы) 

3. Назавіце аўтара, горад і стагоддзе стварэння дадзенай гістарычнай 

крыніцы.  

Нестар (2 балы), Кіеў (2 балы), ХII ст. (2 балы) 

 

4. Вызначыце дату (6488) паводле прынятага цяпер летазлічэння. 

980 г. (5 балаў) 

 

5. Пра якога князя гаворыцца ў прапушчаных фрагментах, пазначаных 

лічбай 1? 

Уладзімір (2 балы) 

6. Пра якога князя гаворыцца ў прапушчаных фрагментах, пазначаных 

лічбай 2? 

Яраполк (2 балы) 

7. Пра якога князя гаворыцца ў прапушчаных фрагментах, пазначаных 

лічбай 3? 

Рагвалод (2 балы) 

8. Назавіце гістарычную крыніцу, мініяцюра з якой ілюструе дадзены 

тэкст? 

Радзівілаўскі летапіс (3 балы) 

«Гісторыя Беларусі» 6 клас. 

 

 

 

V. Дайце азначэнні прыведзеным ніжэй паняццям.  

(Кожны поўны адказ – да 3 балаў. Усяго за заданне – 30 балаў.) 

1 

 

Мадэрнізацыя працэс паступовага ўдасканалення грамадскіх 

адносін у ходзе станаўлення індустрыяльнага 

грамадства. Прыкметы мадэрнізацыі –  

індустрыялізацыя, урбанізацыя, 

дэмакратызацыя, развіццѐ навукі, адукацыі 

і культуры, абмежаванне ролі царквы, 

фарміраванне прававой дзяржавы 

і грамадзянскай супольнасці. 

2 

 

Нацыянал-

дэмакратызм 

кірунак грамадска-палітычнай думкі, які 

спалучаў агульнадэмакратычныя ідэі з задачамі 

сацыяльнага і нацыянальнага вызвалення 

прыгнечаных народаў. У Беларусі ўзнік у канцы 

ХІХ – пачатку ХХ ст. і меў на мэце адраджэнне 

нацыянальнай культуры і самасвядомасці 

беларускага народа. У сярэдзіне 1920-х гг. быў 

абвешчаны Камуністычнай партыяй варожай 

антысавецкай палітыкай, скіраванай 

супраць дасягненняў Кастрычніцкай 

рэвалюцыі 1917 г. 

3 

 

Аўтаркія эканамічны рэжым краіны, які прадугледжвае 

яе самазабеспячэнне і звядзенне да мінімуму 

гандлѐвага абмену з іншымі краінамі. 

4 

 

Каранізацыя кірунак у палітыцы беларусізацыі па вылучэнні 

прадстаўнікоў карэннай нацыі на адказную 

работу і кіроўныя пасады ў партыйныя, 

савецкія, дзяржаўныя органы. 

5 

 

«Лінія 

Манергейма» 

сістэма фінскіх доўгачасовых умацаванняў 

на Карэльскім перашыйку ў 32 км ад Ленінграда. 

Агульная працягласць – 135 км. Мела некалькі 

эшаланіраваных ліній загароды. Названа 

па прозвішчы К. Манергейма – дзяржаўнага 

і ваеннага дзеяча Фінляндыі. 

6 

 

Дамініѐн дзяржава ў складзе Брытанскай імперыі, што 

прызнавала кіраўніком дзяржавы англійскага 

караля (каралеву), які быў прадстаўлены 

генерал­губернатарам. 

7 

 

Папулізм палітычныя дзеянні, якія накіраваны на 

заваяванне даверу і падтрымкі выбаршчыкаў, 

базуюцца на элементах дэмагогіі 

і невыканальных абяцаннях. 

8 

 

Імперыялізм дзяржаўная палітыка, заснаваная, як правіла, на 

ваеннай сіле і накіраваная на заваяванне 

і эксплуатацыю іншых краін і народаў. Паняцце 

«імперыялізм» разглядаецца таксама як стадыя 

капіталізму, галоўнымі асаблівасцямі якой 

з’яўляюцца панаванне манаполій і абвастрэнне 

барацьбы паміж дзяржавамі за сферы ўплыву 

ў свеце. 

9 

 

Інтэрмeдыя  невялікая п’еса, звычайна камічнага ці 

побытавага характару, якая разыгрывалася 

ў перапынку паміж дзеямі спектакля. 

10 

 

Дэкадэнцтва назва крызісных з’яў у еўрапейскай культуры 

канца ХІХ ст., для якіх характэрныя настроі 

заняпаду, безнадзейнасці і непрымання жыцця. 

 

VI. Перад Вамі абрэвіятуры міжнародных арганізацый. Запішыце поўныя 

назвы дадзеных арганізацый, час іх існавання, вызначыце краіны-

ўдзельніцы (у тым ліку і тыя, якія выйшлі з гэтых арганізацый). 

(За поўны адказ Вы можаце атрымаць 34 балы.) 

АДКБ Арганізацыя Дагавора аб калектыўнай бяспецы. Дзейнічае 

з 2002 г. (2003 г.) па сѐнняшні дзень. Краіны-ўдзельніцы: Арменія, 

Беларусь, Казахстан, Кыргызстан, Расія, Таджыкістан, 

Узбекістан (2006–2012). 

 

(2 балы – за назву, 2 балы – за храналогію, 7 балаў – за ўдзельніц, 

3 балы – за дадатковую інфармацыю. Усяго 14 балаў.)  

 

АВД Арганізацыя Варшаўскага дагавора. Дзейнічала з 1955 па 1991 г. 

Краіны-ўдзельніцы: Албанія (да 1968), Балгарыя, Венгрыя, 

Польшча, Румынія, СССР, Чэхаславакія, ГДР (да 1990).  

 

(2 балы – за назву, 2 балы – за храналогію, 8 балаў – за ўдзельніц, 

3 балы – за дадатковую інфармацыю. Усяго 15 балаў.) 

 

 

Якой з арганізацый належыць дадзеная эмблема? 

Арганізацыя Дагавора аб калектыўнай бяспецы 

(5 балаў) 

«Гісторыя Беларусі» 9 клас, с. 156. 

VII. Рашыце размешчаную ніжэй крыжаванку. (За кожнае правільна 

вызначанае слова Вы можаце атрымаць 1 бал. За цалкам правільна 

выкананае заданне Вы можаце атрымаць 15 балаў.) 

УВАГА! Для запісу дыграфа (дз, дж) выкарыстоўвайце дзве клетачкі, 

напрыклад:            . 

 

 
 

Па гарызанталі 

1. Службовыя асобы ў Старажытным Рыме, якія выбіраліся на 1 год.  

3. Мастацкі кірунак у архітэктуры, арыентаваны на выкарыстанне ў адным 

будынку любых форм мінулага ў любых спалучэннях. 

5. Намеснік князя з ліку буйны х баяр­дружыннікаў, які па загадзе свайго 

гаспадара і ад яго імя кіраваў пэўным горадам з сялянскай акругай.  

7. Арабская срэбная манета, якая атрымала ў IX – пачатку XI ст. шырокае 

распаўсюджанне ва Усходняй і Паўночнай Еўропе. 

8. Нелегальная народніцкая арганізацыя, створаная ў 1884 г. у Пецярбургу 

студэнтамі – ураджэнцамі Беларусі, якія першымі з рэвалюцыянераў 

заявілі пра існаванне беларускай нацыі і паставілі пытанне пра яе 

самастойнасць. 

10. Права ўнутранага самакіравання, якое надаецца асобнай тэрыторыі ці 

народу, што кампактна пражывае ў межах дзяржавы. 

11. Арандатары зямлі ў Старажытным Рыме, якія атрымлівалі ад 

землеўладальніка права апрацоўваць участак зямлі, а ўзамен выплачвалі 

яму грашовы падатак. 



Заключны этап рэспубліканскай алімпіяды па вучэбных 

прадметах «Гісторыя Беларусі» і «Сусветная гісторыя» 

2023/2024 навучальны год 

 

11 клас. 1 тур. Тэарэтычны тур. Варыянт 2. Бланк для журы 
 

10 

12. Палітыка нацыянальна­дзяржаўнага і нацыянальна­культурнага 

будаўніцтва ў БССР у 1920­я гг., якая праводзілася Камуністычнай 

партыяй бальшавікоў Беларусі і ўрадам БССР і была накіравана на 

развіццѐ культуры Беларусі, беларускай мовы і школ. 

14. Першапачаткова рабы ў Старажытнай Русі, пазней людзі, якія трапілі 

ў залежнасць ад гаспадара, жылі пры яго двары і па яго загадзе выконвалі 

розныя гаспадарчыя работы. 

 

Па вертыкалі 

2. Грамадская група людзей, якія маюць правы і абавязкі, што перадаюцца 

ў спадчыну. 

4. Месца збору даніны ў старажытнарускі перыяд. 

6. У Старажытнай Грэцыі і ў Старажытным Рыме свабодны чалавек, які 

меў права ўдзельнічаць у кіраванні дзяржавай, валодаць зямлѐй і быў 

абавязаны ўдзельнічаць у народным апалчэнні ў выпадку знешняй 

пагрозы. 

7. Буйны  ўсходнеславянскі саюз плямѐнаў, які засяляў цэнтральную і 

паўднѐвую часткі сучаснай Беларусі. 

9. Сельскае паселішча, адасоблены ўчастак зямлі, на які пераносіліся 

сядзіба селяніна і сельскагаспадарчы інвентар, неабходны для апрацоўкі 

зямлі.  

13. Масавы набор мужчын у армію падчас вайны, а таксама чарговы 

прызыў на вайсковую службу юнакоў адпаведнага ўзросту. 

 

 

VIII. Перад Вамі выявы Дзяржаўнага сцяга БССР розных перыядаў.  

Вызначыце год прыняцця кожнай з рэдакцый і расстаўце ў храналагічнай 

паслядоўнасці. (За цалкам правільна выкананае заданне Вы можаце атрымаць 

9 балаў.) 

 

   
А 1951 (2 балы) Б 1937 (2 балы) В 1919, 1920 (2 балы) 

 

Поле для адказу па храналогіі змянення Дзяржаўнага сцяга БССР. 

(За правільна вызначаную паслядоўнасць – 3 балы.) 
 

1 В 2 Б 3 А 

«Гісторыя Беларусі» 9 клас, с. 41–42, 98. 

IХ. Перад Вамі тры гістарычныя асобы. Вызначыце, хто перад Вамі, 

апішыце іх асноўныя заслугі і запішыце крытэрый, які іх аб’ядноўвае. 

(За цалкам правільна выкананае заданне Вы можаце атрымаць 27 балаў.) 

 

   

А Міхаіл Афанасьевіч 

Карчміт (3 балы) 

Б Андрэй Уладзіміравіч 

Нічыпорчык (3 балы) 

В Пѐтр Пятровіч 

Пракаповіч (3 балы) 

 

Першы Герой Беларусі 

сярод прадстаўнікоў 

аграрнай сферы. 

Ураджэнец Міншчыны. 

Быў старшынѐй 

сельскагаспадарчага 

вытворчага 

кааператыва 

«Агракамбінат 

“Сноў”» Нясвіжскага 

раѐна, які з’яўляецца 

сапраўднай візіткай 

аграпрамысловага 

комплексу нашай 

краіны. Прыродны 

розум і багаты 

жыццѐвы вопыт 

кіраўніка дазволілі 

агракамбінату 

ўпершыню ў рэспубліцы 

дасягнуць рэкорднага 

паказчыка ўраджаю 

ў 83,2 цэнтнера 

збожжавых з гектара. 

Беларускі ваенны 

лѐтчык, гвардыі маѐр, 

лѐтчык першага класа. 

Герой Беларусі (2021). 

19 мая 2021 года разам 

са сваім падначаленым 

лѐтчыкам 

лейтэнантам Мікітам 

Куканенкам выконваў 

над Баранавічамі 

вучэбна-трэніровачны 

палѐт. Іх машына рэзка 

пайшла ўніз, і яе пачало 

круціць. Пілоты 

імкнуліся адвесці 

самалѐт ад населенага 

пункта, і, 

пераканаўшыся, што 

траекторыя падзення 

знаходзіцца па-за 

жылымі дамамі, 

лѐтчыкі паспрабавалі 

катапультавацца, 

аднак з-за 

Ураджэнец 

Брэстчыны, стаў 

Героем Беларусі, калі 

быў старшынѐй 

праўлення 

Нацыянальнага 

банка Рэспублікі 

Беларусь. У школе 

П. Пракаповіч сядзеў 

за адной партай 

з Пятром Клімуком. 

У час кіравання 

П. П. Пракаповіча 

фінансавай сферай 

быў зроблены значны 

ўнѐсак у рэгуляванне 

тэмпаў сацыяльна-

эканамічнага 

развіцця Беларусі. 

Дзякуючы яго 

намаганням у Пінску 

пабудаваны сучасны 

студэнцкі гарадок 

і спартыўны 

Як гаварыў сам 

М. Карчміт: «Жыць 

трэба дзеля таго, каб 

пакінуць штосьці 

значнае тым, хто 

прыйдзе заўтра». 

 

(5 балаў) 

 

недастатковай вышыні 

яны загінулі. 

  

(5 балаў) 

комплекс створанага 

ў 2006 г. Палескага 

дзяржаўнага 

ўніверсітэта. 

 

(5 балаў) 

Поле для запісу крытэрыю   Героі Беларусі (3 балы) 

 

«Гісторыя Беларусі» 9 клас, с. 147, 151–152. 
 


